
Umsögn Fuglaverndar um erindi Orkubús Vestfjarða um að veitt verði leyfi til virkjunar 

vatnasvæðis friðlandsins í Vatnsfirði  

 

 

Fuglavernd leggst gegn því að umhverfis-, orku- og loftslagsráðherra verði við óskum 

Orkubús Vestfjarða og breyti reglum um friðlandið í Vatnsfirði svo heimilt verði að veita leyfi 

til virkjunar vatnasvæðis friðlandsins til að reisa og reka raforkuver innan friðlandsins. 

Félagið telur að leita eigi annarra leiða til að tryggja raforkuafhendingu á Vestfjörðum en 

með byggingu virkjunar í friðlandinu í Vatnsfirði. Fuglavernd telur að friðlandið í Vatnsfirði 

hafi mjög mikið verndargildi eitt og sér en það mun aukast enn frekar ef hugmyndum sem 

sveitarfélög á svæðinu og Umhverfisstofnun hafa unnið að  síðan 2020 um að stofna 

þjóðgarð á sunnanverðum Vestfjörðum með stækkun á náttúruvættinu Dynjandi og 

friðlandinu í Vatnsfirði verður hrint í framkvæmd. Í þessu sambandi vill Fuglavernd einnig 

minna á niðurstöður Breiðafjarðarnefndar í samantekt um framtíð verndarsvæðis 

Breiðafjarðar frá 2021 https://www.breidafjordur.is/wp-

content/uploads/2021/01/20210119_framtid_Breidafjardar_2021.pdf þar sem segir m.a.:  

“Einnig mætti kanna hvort hluti svæðisins, þar sem landeigendur væru áhugasamir, yrði 

gerður að þjóðgarði og stefna ef til vill að stækkun hans síðar. Í því samhengi væri fýsilegt að 

horfa til norðan- og austanverðs fjarðarins og mögulegrar tengingar við fyrirhugaðan 

þjóðgarð á sunnanverðum Vestfjörðum, sem nær meðal annars til Vatnsfjarðar en hann er 

friðland og hluti af verndarsvæði Breiðafjarðar.” Friðlandið í Vatnsfirði yrði hjartað í slíkum 

þjóðgarði.  

 

Í skýrslu Orkubús Vestfjarða um möguleg áhrif Vatnsdalsvirkjunar á friðlandið í Vatnsfirði 

(október 2023) kemur fram að “Samantekið þá kemur virkjun til að raska náttúrufars- og 

menningarþáttum sem hafa hátt verndargildi samkvæmt lögum og skilmálum friðlýsingar…” 

https://www.breidafjordur.is/wp-content/uploads/2021/01/20210119_framtid_Breidafjardar_2021.pdf
https://www.breidafjordur.is/wp-content/uploads/2021/01/20210119_framtid_Breidafjardar_2021.pdf


 

Fuglavernd vill sérstaklega benda á að töluvert fuglalíf er í friðlandinu í Vatnsfirði m.a. 

tegundir eins og örn og fálki sem njóta sérstakrar verndar í lögum og reglugerðum. 

Trausti Gunnarsson, varaformaður Fuglaverndar 
Hólmfríður Arnardóttir framkvæmdastjóri  
Fuglavernd / BirdLife Iceland 

 


